
Иако досега Република Македонија се обидувала да изгради стандарди за заштита на етничките заедници кои живеат во неа, сепак кога се во прашање конкретно Ромите, евидентно беше отсуството на конзистентна државна политика како и координација на напорите и ресурсите. Сепак во изминатиот период постоеле и се реализирале одредени проекти кои се однесуваат на оваа популација, но тие напори беа парцијални и не беа во состојба да ги решат проблемите на пошироко ниво. Во момент кога Република Македонија го промовира квалитетот на мултикултурно општество и чекори кон  евроинтеграцијата, мошне е важно да покаже волја и ангажираност во дефинирањето и примената на стратешките приоритети кои се однесуваат на потребите на Ромите. 
Токму затоа се наметна и потребата од изготвување посебни национални програми за Ромите, кои треба да излезат во пресрет на специфичните потреби и проблеми  со кои перманентно се соочува оваа етничка заедница. Имено, мотивот за конципирање на вакви документи, посветени исклучиво на Ромите, е детерминирана од потребата да се осмисли сеопфатна и конзистентна политика, која ќе ги идентификува круцијалните теми и проблеми, кои реферираат на одделни специфики кај оваа група, но во рамките на глобално дефинираниот клучен развоен тренд и да понудат  конкретна операционализирана програма на имплементација на промовираната политика, како и да ги посочат субјектите, односно носителите на таа зацртана политика. 
Иако во однос на Ромите, како етничка заедница, Република Македонија има направено значителен позитивен исчекор, во однос на другите држави, сепак, во споменатиот контекст, таа не е исклучок. Прифаќањето на Стратегијата за Ромите и националните акциони планови од Декадата за вклучување на Ромите 2005-2015 е израз на волјата и решеноста на Владата на Република Македонија да го намали постојниот јаз меѓу ромската заедница и мнозинското население и да промовира вистинско мултикултурно општество. 
Потребата од продолжување на напорите кои беа направени со отворањето на ромските информативни центри а кои се насочени кон зајакнување на цивилното  организирање на ромската  популација и значењето на цивилното делување е значајна потребата за подигање на свеста кај ромската популација за правата на граѓаните, механизмите за промовирање, остарување и заштита кои им стојат на располагање. Информирањето на припадниците на ромската заедница е клучен фактор за нивна интеграција и тоа е неминовна потреба. Оваа потреба е планирана и во декадните акциски планови за начините како да се предизвика успех во нивната реализација. 

Според Уставот на Република Македонија и постојните закони , сите граѓани  се еднакви во своите права и слободи и забранет е било кој облик на дискриминација врз основа на пол, раса, национална или верска припадност, политичко убедување или социјален статус. И покрај овие позитивни определби , поради економско – социјалната положба Ромите се вбројуваат во луѓе со најнизок стандард, кои се на маргините на општеството и имаат најмало влијание врз социо – економските процеси кои се одвиваат во државата.
И покрај мерките кои се преземаат од страна на Владата на Република Македонија, во насока на намалување на сиромаштијата, се уште е голем бројот на лицата од ромската заедница кои се коирисници на социјална помош (12-14% од вкупниот број на корисници се припадници на ромската заедница). Нискиот степен на образовани меѓу ромската популација ги намалува можностите за вработување. Се уште е голема бројката на припадници на ромската заедница кои се пријавуваат во Агенцијата за вработување, а кои имаат само основно или се без образование ( околу 90%). 
На заедницата на Роми им треба дополнителна и афирмативна политика во контекст на решавање на нивните потреби. Ниската стапка на образование предизвикува голем хендикеп во остварувањето на нивните права и решавање на нивни примарни  потреби. 

Администрацијата на државата не е во состојба целосно да се посвети во разрешување на потребите само на ромската заедница. Поради овие причини се јави потребата од формирање на  ромските информативни центри кои треба да  воспостават соработка со локалната администрација, каде што се изврши сензибилизирање на администрацијата за проблемите на ромската заедница, и да воспостават линк помеѓу ромската заедница, ромските информативни центри и институциите на локално ниво. 
Целта на  формирањето на 8 информативни центри, во градовите со поголема концентрација на ромската популација е да придонесе кон надминување на предрасудите и негативната стереотипизација  во однос на ромската популација во Р. Македонија, поттикнување и зајакнување на соработката со локалната и националната администрација, создавање на едуциран кадар во рамките на самата ромска популација кој ќе биде во состојба да продуцира објективни и субјективни услови Ромите да можат   да ги идентификуваат , да ги манифестираат и да побараат заштита на своите права, создавање на објективни услови и можности за идентификување на повредите на  човековите права и слободи и нивно поставување на дневен ред, информирање на пошироката ромска популација за правата произлезени од Декадата за инклузија на Ромите, следење на имплементацијата на Стратегијата на локално ниво, како и иницирање на изработка на локални акциски планови на локално ниво, а кои се во насока на подобрување на состојбата на ромската заедница во Република Македонија, како и согледување на можностите и предизвиците произлезени со Декадата за инклузија на Ромите и Националната стратегија .
Овој  проект за прв пат е заеднички помеѓу Министерството за труд и социјална работа и 8 ромски НВО кои го обезбедуваат просторот за работа, потрошниот материјал, средствата за електрична енергија и телефон, додека МТСП вработува по две лица преку Агенцијата за привремени вработувања во секој РИЦ (вкупно 16 лица). 

РИЦ за поуспешно организирање на своите работни активности имаат потпишано Меморандум за соработка со институциите на локално ниво и единиците на локална самоуправа.  Министерството за труд и социјална политика месечно добива извештаи од РИЦ за својата работа.   

Главни преземени активности кои придонеле за реализација за периодот  од јануари до декември 2008

Ромските информативни центри продолжуваат активно да работат во согласност со предизвиците на декадните активности и Стратегијата на ромите, договорените задачи согласно договорот со МТСП и согласно со својот човеков и материјален капацитет, се со цел подобрување на степенот на интегрираност на ромите, и полесно решавање на проблемите со кои се соочува ромското население. 

Преземени активности 

· Информативни – консултативни средби за информирање на граѓаните со цел остварување на практични потреби од областа на : социјалната заштита, домувањето, здравствената заштита, вработувањето, образованието и човековите права

· Логистичка поддршка (идентификување на повредите на човековите права и слободи, давање совети, ургенции, пишување на молби, жалби )

· Лобирање, застапување, обуки и кампањи за подигнување на свеста на заедницата

· Формирање на структури за соработка на локално ниво и редовна комуникација со локалните служби во врска со настанатите проблеми по прашањата поврзани со четирите приоритетни области од Декадата и Стратегијата за Ромите (образование, здравство, вработување и домување )

Главни достигнувања кои настанале како резултат на проектни активности кои биле преземени за време на периодот за кој се известува во рамките на проектот Информативни – консултативни средби 

Како позначајни активности и постигнати резултати се издвојуваат следниве достигнувања од страна на ромските информативни                                    центри:

· Континуирани средби со центрите за социјална заштита, центрите за вработување, локалната администрација

· Реализирани контакти со граѓаните кои имаа потреба за регулирање на личната документација (вадење на изводи, државјанства, евидентирање во матичната книга на родените

· Обновување на документацијата за парична социјална помош

· Информирање за активности поврзани со тековните конкурси објавени од јавните установи . Проширување на информациите поврзани со уписите во основните, средните и високите образовни институции. Активности поврзани со информирањето и подготовката на документи за доделувањето на стипендии за средношколците.  Подигање на свеста кај заедницата за потребата од образование и новите промени коишто произлегуваат од законската регулатива во оваа насока

· Учество во работилници и трибини за градење на капацитетите на локалните тимови во ромските информативни центри

· Редовни средби со граѓаните во населбите каде што живеат

Поради фактот дека РИЦ во Република Македонија, кој ја опфаќа оваа целна група се препознатливи кај ромската етничка заедница, а согласно и со НПАА, Министерството за труд и социјална политика во рамките на својот буџет алоцираше финансиски средства за отворање на дополнителни ромски информативни  центри во текот на првата половина на 2009 година .
